
                                                Общее фотографирование

Ыттааччы:  Үтүө  күнүнэн  убаастабыллаах  төрөппүттэр,  ыраас,  сырдык  ыралаах 
оҕолорбут, күндү иитээччилэр уонна ытык мааны ыалдьыттар!

Бүгүн биһиэхэ кэтэһиилээх кэрэ кэммит, долгутуулаах, күтүүлээх дьоро күммүт үүннэ. 
Нарын  намчы  кыргыттарбыт,  хорсун  хоодуот  уолаттарбыт,  биһиги  мааны  оҕолорбут, 
детсады  бүтэрэн,  билиигэ  –  көрүүгэ  тардыһан  боруогу  атыллыыр  дьоро  күннэрэ, 
кэтэһиилээх  чаастара  тиийэн  кэллэ.  Ытыс  дохсун  тыаһынан  көрсүөҕүн  биһиги  65 
юбилейдаах сылга выпускниктарбытын:

Юлианна-  Эйэҕэс-элэккэй  майгылаах,  үөрүнньэн-кэпсэтинньэн,   бастын  хоhоон 
ааҕааччы, бөлөхпүт тарбахха баттанар ырыаһыта,олонхоһута  мааны кыысчааммыт 
Лина  -  холку  майгылаах,  куруук  күлэ-үөрэ  сылдьар,нарын  намчы  туттуулаах 
уҥкүүһүппүт, инникигэ дьулуурдаах кыысчааммыт 
Марьяна  – көрсүө-сэмэй , уруһуйдуурун, гимнастиканы сөбүлүүр, бөлөхпүт бэрээдэгин 
тутар мааны кыыспыт.
Артем – сытыы-хотуу, элбэх кэпсээннээх, куруук күлэ-үөрэ сылдьар, сатаабатаҕын сатыы, 
кыайбатаҕын кыайа сатыыр кыhамньылаах уолчааммыт 
Ваня – олус элбэх кэпсээннээх,  киэн- үтүө санаалаах, сытыы – хотуу, куруутун үөрэ-көтө 
сылдьар, бөлөхпүт тарбахха баттанар ырыаһыт уола
Эрхан-  көрсүө-сэмэй,  холку  майгылаах,  оҕолорго  үчүгэйи  эрэ  баҕарар,  шашканнан 
үлүһүйэн дьарыктанар,  үтүө майгылаах уолчааммыт.
Коля - элбэх кэпсээннээх, куруук күлэ-үөрэ сылдьар , үтүө майгылаах, эрэллээх доҕор

Ыытааччы:Бу  заалга  биhиги  элбэх  бырааhынньыгы  көрсүбүппүт,  ол  гынан  баран 
бүгүңңү курдук бырааhынньык эhиэхэ өссө буола илигэ. Бу тиийэн кэллэ 
эhигини оскуола5а атаарар күммүт. Тылы биэрэбит эhиэхэ, выпускниктарга!

Элбэх-элбэх да күн
Кыhыннары-сайыннары
Сырыттыбыт биhиги
«Кустук» детсадка.
Элбэҕи билэн-көрөн биhиги улааттыбыт.
Оскуолаҕа барар күммүт үүннэ.
Оонньуур-күлэр оҕолордоох,
Олус кэрэ оонньуулардаах-Юля
Бары: Биhиги «Кустук» детсадпыт.
Ыраас, сылаас, сырдык дьиэлээх,
Аламаҕай иитээччилээх.-Лина
Бары: Биhиги «Кустук» детсадпыт.
Ырыа-тойук дьиэрэйбит,
Остуоруйа истэр сирбит. -Марьяна
Бары: Биhиги «Кустук» детсадпыт.
Күн ахсын дьиэбититтэн,
Үөрэ-көтө кэлэр сирбит. -Артем
Бары: Биhиги «Кустук» детсадпыт.

«Кустук» детсад оҕолорго
Иккис дьиэнэн буола5ын.
Оҕолор эйиигин таптааннар
Үөрүүнэн кэлэллэр сарсыарда.- Ваня

Кэнчээри ыччакка үлэлиир
Yтүө үлэлээх иитээччилэр
Бу хоhоон тылынан эhиэхэ



Махталбытын этэбит.-Эрхан

Кэскиллээх үлэнэн
Yөрүүгүт өрүүтүн үрдээтин.
Доруобай буолаҥҥыт, олоххут
Толору дьолунан туолуохтун.-Коля   

ЫЫТААЧЧЫ:   Ырыа кэһиилэнэн
                               Ырыа ыллыктанан
                               Ымыы чыычаах буоламмыт
                               Ыллыы – туойа сылдьабыт

“Үөрэнэ барабын” ырыа бары
Соло “Мин о5о саадым” ырыа

Ыытааччы:- Аламай күннээх сайыммыт
Сахабыт сиригэр сатыылаата.
Оҕолорбут сэттэ саастарын туолан
Аны күһүн оскуола5а бараллар,
Онно биһиги кырачааннарбыт сайыһа хаалаллар
Эрчим хоһоон.
Мы пришли сюда сейчас

Проводить вас в первый класс.

Это раз!

 Два — хотим вам пожелать

Всем отличниками стать!

Три — по вас вздыхают тяжко

Чипполино с Чебурашкой.

Вы о них не забывайте,

Детский садик навещайте!

 А «четыре» — обещаем,

Что без вас в саду родном

Много нового узнаем

И игрушки сбережем!

Ну, а «пять» — попросим вас

В школе не лениться.

Мы желаем вам, ребята,

Хорошо учиться!

Ырыа «Мин детсадпын ахтабын» соло

Сценка 

Ыытааччы: Оҕолоор, оскуолаҕа киирэҥҥит
Yүнэн-сайдан иhин,
Yтүө дьон буолун,
Уруй-айхал, Айхал-мичил



Дошкольный вальс
Сюрпризный момент (презентация)
Хоьоон « Оскуолаҕа үөрэниэм»
Сэттэ сааспын туоламмын,
Син улааппыт киһибин.
Ийэм миэхэ мичээрдиир,
Имэрийэр: «Үөрэн», - диир.-Эрхан

Саҥа форма кэтэммин,
Саҥа сумка сүгэммин,
Саҥа суолга киирэммин,
Саҥа киһи иһэбин. - Ваня

«А»- тан, «Б»- тан саҕалаан.
Ааҕыам уонна суруйуом.
Арахпакка дьулуһан
Ахсаан суоттуом, ойуулуом.- Юлианна

Билии-көрүү кылаатын
Бииртэн биири арыйыам.
Үөрэх үрдүк чыпчаалын
Үөһэ өрө дабайыам. - Коля

Ырыа «До свидания детский сад»
Ыытааччы:
Иитээччилэр хоһоонноро
Ким кэлээскэҕэ олорбут,
Кими ийэтэ көтөхпүт,
Кып-кыракый оҕолорбут
Кэлбиттэрэ детсадка.

Үөрэ-көтө көрсүбүппүт,
Оонньуур биэрэн, үҥкүүлээн,
Остуоруйалаан, ыллаан
Саараппыппыт кыһаллан.

Минньигэстик аһаан, тотон,
Сымнаҕаска утуйан,
Сүүрэн-көтөн,  эрчиллэн,
Күлэн-оонньоон, көрүлээн,

Дьарык аайы эбиллэн,
Күнтэн күҥҥэ улаатан,
Оскуолаҕа барар кэмҥит
Тиийэн кэлбит түргэнник.

Долгуйабыт бүгүн бары:
Оскуолаҕа атаарыы-
Кэрэ-бэлиэ күннэртэн
Умнуллубат түгэнэ.

Өйдөбүнньүк туттарыллар,
Алгыс тыла ананар,
Баҕа санаа этиллэр,
Ырыа-тойук дьиэрэйэр.



Оҕолорбут  оскуолаҕа
Үчүгэйдик үөрэниэххит,
Билиилээх дьон буолуоххут диэн
Биһиги эрэнэбит!

Ырыа иитээччилэр толорууларыгар

Иитээччи алгыһа- 
Алтан чуорааны лыҥкынатан тиийэн кэлиэ күһүммүт,
Үөрэнээччи аатын сүгэн оскуолаҕа киириэххит.
Кичэллээхтик, болҕойон сорудаҕы толорооруҥ,
Куруук түөрдү, биэһи ылан дьонноргутун үөрдээриҥ,
Учууталгыт тылын истэн күнтэн күҥҥэ эбиллээриҥ!
Доҕотторгутугар көмөлөһөн көхтөөх кылаас дэтээриҥ!
Бэйэ бэйэҕитин харыстаан истиҥник сыһыаннаһаарыҥ,
Иллээх-эйэлээх буолаҥҥыт элбэҕи ситиһээриҥ,
Спортка, культураҕа да туора туран хаалымаарыҥ,
"Сатыахтаахпыт, табыллыа" диэхтээххитин өйдөөрүҥ!
Ыраас-сырдык ыраланан айа-тута сылдьаарыҥ,
Ол эрээри детсадкытын хаһан да умнумаарыҥ!

Сиэркилэ көрүү 

Тылы биэрэбит биһиги уһуйааммыт сэбиэдиссэйигэр
Номинации, стипендии, награды 
 


